
					এই পাতাটির মুদ্রণ সংশোধন করা প্রয়োজন। 
@S8
এবং মনোহর তথায় গিয়া কুমুদিনী যেরূপ চন্দ্রকে দেখে, তদ্রুপ সাগ্রহে সুধনকে দেখিতে লাগিলেন । ২৯৩ ।
র্তাহীদের পরস্পর বিলোকন দ্বারা এবং পরস্পরের বিরহ-বেদন নিবেদন দ্বারা হৰ্ষতিশয় উদিত হওয়ায় অনঙ্গ সংপূর্ণাঙ্গ হইয়া শোভ প্রাপ্ত হইলেন। ২৯ ৪ ।
র্তাহার বিরহকালে যাহা যাহ মনে মনে চিন্তা করিয়াছিলেন এবং মন্মথ হৃষ্ট হইয়া যাহা যাহা উপদেশ করিয়াছিলেন, যাহা প্রেমের ও ঔৎসুক্যের সমুচিত, তৎসমুদয়ই র্তাহারা সম্পাদন করিলেন । ২৯৫।
তৎপরে মনোহর। সলজ্জভাবে পিতা মাতার নিকট নিজ গুপ্ত বৃত্তান্ত নিবেদন করিয়া পৃথিবীর কন্দপস্বরূপ পতিকে দেখাইলেন।২৯৬ কিন্নররাজ কোপে কম্পিতাধর হইয়া সুধনের অপরোক্ষে মনোহরাকে বলিলেন,—অহে ! দৈবাৎ প্রমাদবশতঃ তুমি অযোগ্য জনে পতিত হইয়াছিলে ; কিন্তু এত প্রক্ষালন করিয়াও তুমি তাহার প্রতি অনুরাগ ত্যাগ করিতে পারিলে না ? ২৯৭-২৯৮ |
দেবগণের স্পৃহণীয় তোমার এই যৌবনোদয় ও লাবণ্য মনুষের প্রতি অনুরাগ প্রকাশ করায় শোচনায় হইয়াছে । ইহা অতি দুঃখের বিষয় । ২৯৯ ।
হে নীচগামিনি! তুমি উন্নত-কুলসস্তৃত ও যৌবনযুক্ত হইয়াও ক্ষোভবশতঃ ভ্ৰষ্ট হইয়া মহাপর্বতসস্তুত নদীর ন্যায় নিতান্ত অধঃপতিত হইয়াছ । ৩০০ ।
তুমি খল জনের বিদ্যার ন্যায় বিদ্বজ্জনের উদ্বেগজননী, বংশের লজ্জাকারিণী ও মলিনস্বভাব হওয়ায় কাহারও সম্মত হইতেছ না ।৩০১ যদি তুমি রূপমাত্র দেখিয়া মনুষ্যের বশ্যতা প্রাপ্ত হইয়া থাক, তাহা হইলে সুবর্ণ-নিৰ্ম্মিত পুরুষ-পুত্তলির কান্তি দেখিয়া তাহাতে রত
হও না কেন ? ৩০২ ৷

		 এই পাতা শেষ সম্পাদিত হয়েছে ০২:২৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

